
					Ieu kaca can diuji baca
		ka sisi(m)pang ka galoeh deung ka galoenggoeng di soengsoeng di sotjaan oedjar rahijangtang koekoe sang apatih bawa kami ma

	verso	rĕk ka rahijang sañdjaja omas sakĕti gangsal boah nija oedjar sang apatih poen tohaan
hanteu di pilarang na omasna bĕsi koe rahijang sañdjaja hengan hoeripna oerang rea
di pilarang andĕh kahimĕngan rahijangtang koekoe poelang deui ka arile di heueum deung na
para patih kalih oedjar rahijangtang koekoe na naha pakeun oerang bakti ka rahijang sañdjaja

	Fol. 45 recto.	sakitoe menakna ini tangtoe rahijang sĕmpakwadja. ndĕh nihan ta oedjar rahijangta loenga ka a-
rile ngababakan na koeningan karĕngĕ koe rahijangta koekoe inja sang seuweukarma ngadĕg di koeningan seuweu rahijang sĕmpakwadja ramanena na pamarta ngawong rat kabeh dajeuh paradajeuh desa paradesa noesa paranoesa ti kĕling bakti ka rahijangta koekoe rahijangta loeda dipoentang rahijangta

	verso	woeloe kapeu di kahoeripan rahijangta soeprĕmana di wiroe rahijang isora di djawa sang ratoe bima di bali di koelon di toetang soenda njabrang ka desa malajoe rahijangta gana ratoe di kĕmir sang siwidjaja di malajoe sang wisnoedjaja di baroes sang brama sidi di kĕling patani rasi kandarma di ba rawan sang mawoeloe asoe di tjimara oepatah sang patja dana ratoe di tjina pahi kawisesa koe rahijangta

	Fol. 37 recto.	koekoe pahi ngadĕgkeun hadji sang manitih saoegalah pahi sang seuweukarma kawisesa kena mikoe-
koe tapak dang ngijang koening pangoetjap ka rahijang sañdjaja di galoeh koemaha sang apatih piparentaheun oerang hanteu di oerang di pikoela-kadang koe rahijangtang koekoe sang apatih leumpang doega-
an koe kita ka koeningan soegan oerang di padjar kojo iloe dina karija dja oerang hanteu di

	verso.	bere njahoan daek loenga sang apatih tĕka maring koeningan marĕk ka kadaton oemoen
bakti ka rahijangtang koekoe deh sang apatih na naha na bedja kita mana kita datang ka dinih oedjar sang apatih kami poen di titahan rahijang sañdjaja di soeroeh
ngadoegaan ka dinih sada noe diwastoe noe didjian ratoe tjarek rahijangta koekoe oe sang apatih

